
YURIDIK SHAXSLAR MOL-
MULKINI SOLIQQA TORTISHNI 
RIVOJLANTIRISH YO‘LLARI

Gadayev Jaxongir Muhammadi o‘g‘li
Samarqand iqtisodiyot va servis instituti o‘qituvchisi

Annotatsiya: Maqola yuridik shaxslar mol-mulkini soliqqa tortish masalalariga bag‘ishlangan bo‘lib, unda bugungi kunda 
mol-mulkni soliqqa tortishning ahamiyati va zarurligi, o‘ziga xos xususiyatlari, yuridik shaxslar mol-mulkini soliqqa tortish 
bo‘yicha muammolar tahlili va hal etish yo‘llari keltirilgan.

Kalit so‘zlar: yuridik shaxs, mol-mulk, soliq, ko‘chmas mulk.
Abstract: The article is devoted to the issues of taxation of property of legal entities, in which the importance and necessity 
of taxation of property today, its characteristics, analysis and solution of problems related to taxation of property of legal 
entities are discussed. are listed.

Key words: legal entity, property, tax, real estate.
Аннотация: Статья посвящена вопросам налогообложения имущества юридических лиц, в которой обсуждаются 
важность и необходимость налогообложения имущества на сегодняшний день, его характеристики, анализ и 
решение проблем, связанных с налогообложением имущества юридических лиц.

Ключевые слова: юридическое лицо, имущество, налог, недвижимость.

K I R I S H
Globallashuv sharoitida amalga oshirilayotgan iqtisodiy va ijtimoiy o‘zgarishlar soliq siyosatida tegishli 

o‘zgarishlarni amalga oshirishni taqozo etmoqda. O‘zbekiston Respublikasining Soliq Kodeksiga ko‘ra, yuridik 
va jismoniy shaxslarning daromadlarini soliqqa tortishning asosiy masalalari tubdan hal etilgan, biroq tadbir-
korlar, tovar ishlab chiqaruvchilar va aholi manfaatlariga javob beradigan yaxlit soliqqa tortish tizimi haligacha 
shakllanmagan. Xususan, yuridik shaxslarning mol-mulkiga soliq solishning amalda ko‘tarilmagan muammolari 
va imkoniyatlarini ko‘rib chiqish bugungi kunning dolzarb vazifalaridan biridir.

Mol-mulk solig‘i obyekti ikki turdagi mulk bo‘lishi mumkin: daromad keltiruvchi va daromad keltirmaydigan 
mulklar. Birinchisiga asosiy fondlar va aylanma mablag‘lar, ishlab chiqarish bilan bog‘liq mulklar kiritilsa, ikkin-
chisiga esa ishlab chiqarish jarayoni uchun zarur bo‘lgan ishchilar, ijtimoiy obyektlar va infratuzilmaga xizmat 
qiluvchi mol-mulk kiradi. Bunda yuridik shaxslar (korxonalar va tashkilotlar) soliqqa tortish subyekti sifatida 
maydonga chiqadi.

M A V Z U G A  O I D  A D A B I Y O T L A R  T A H L I L I
A. Vartašová va K. Červenálar mol-mulk solig‘i iqtisodiy o‘sishni eng kam cheklaydigan soliqlar qatoriga 

kiradi, degan fikrga qo‘shiladi  [1]. Mol-mulk solig‘i ko‘pincha mahalliy soliq sifatida qo‘llaniladigan an’anaviy 
to‘g‘ridan-to‘g‘ri mulk solig‘iga tegishli bo‘lishining sababi shu bo‘lishi mumkin; shuning uchun u tez-tez tahlil 
qilinadigan mavzulardan biridir.

Sh.  I.  Musalimov jismoniy shaxslardan olinadigan mol-mulk solig‘i mahalliy budjetlar daromadlarining 
muhim manbayi va resurs soliqlarining bir turi deya ta’kidlaydi [2].

Iqtisodchi olimlardan A. X. Islamkulov mol-mulk solig‘i birinchi navbatda cheklangan resurslardan oqilona 
foydalanishni ta’minlovchi, ikkinchi tomondan korxona faoliyatini tartibga solishga xizmat qiluvchi moliyaviy 
dastak hisoblanadi, deb e’tirof etgan [3].

J. Zaynalov, S. Aliyeva va Z. Axrorovlar o‘z ilmiy izlanishlari davomida soliq tizimida mol-mulk solig‘ini 
joriy qilishdan ko‘zlangan maqsad birinchidan, korxonalar o‘zlarining xo‘jalik faoliyatini yuritishda ortiqcha va 

foydalanilmayotgan mol-mulkini sotishga qiziqishini uyg‘otish bo‘lsa, ikkinchidan, korxonalar balansidagi mol-
mulkdan samarali foydalanishni rag‘batlantirishdan iboratligini e’tirof etishadi [4].

Iqtisodchi olim I. Niyazmetov fikricha, mol-mulk solig‘ini isloh qilishda ko‘chmas mulk obyektlari kadastr 
qiymatini ularning real bozor qiymati bilan muvofiqlashtirish lozim [5]. Ushbu soliqning real bozor qiymatiga nis-
batan hisoblanishi ko‘zlangan maqsadlarga to‘la erishish imkoniyatini yaratadi.

S. Xudoyqulov va U. Tulakovlar ko‘chmas mulkni soliqqa tortishning ijtimoiy-iqtisodiy mohiyati haqida fikr 
yuritib, daromadning har xil darajasi bilan, ko‘chmas mulk solig‘ini bevosita to‘lash soliq to‘lovchining farovon-
ligi va uning soliq yuki darajasiga ta’sir qilishini ta’kidlaydi  [6]. Bunda aholining imtiyozli toifalaridan tashqari 
ko‘chmas mulkni soliqqa tortishda soliq to‘lovchilar daromadlari darajasini hisobga olish zarur hisoblanadi.

Iqtisodchi olim G‘. Safarov o‘z ilmiy tadqiqotlari davomida respublikamizda ko‘chmas mulkning bozor qiy-
matini aniqlash va soliqqa tortish mexanizmini joriy qilish orqali mahalliy budjetlar daromadlarini mustahkam-
lash, mol-mulk va yer uchastkalaridan samarali va oqilona foydalanishning iqtisodiy mexanizmini kuchaytirish 
muhim deya hisoblaydi [7].

Mol-mulk stavkasi rivojlanayotgan mamlakatlarda munitsipal boshqaruvni moliyalashtirishning potentsial 
jozibador vositasidir. Daromad manbayi sifatida u mahalliy hokimiyat organlariga keng va kengayib borayotgan 
soliq bazasidan foydalanish imkoniyatini berishi mumkin [8].

Mol-mulk solig‘ining amal qilish borasida ilmiy tadqiqotlar olib borilgan, uni amalga oshirish uchun cho-
ra-tadbirlar belgilangan bo‘lsa-da, respublikamiz soliq tizimida amalda bo‘lgan mol-mulk solig‘i obyekti va 
bazasini o‘ziga xosligi bu jarayonda ayrim murakkabliklarni keltirib chiqarmoqda.

T A D Q I Q O T  M E T O D O L O G I YA S I
Tadqiqot metodologiyasi sifatida butun iqtisodiy hamjamiyat doirasida hamda respublikamiz soliq tizimida 

mol-mulk solig‘i bo‘yicha olib borilayotgan soliq islohotlari, Prezident qaror va farmonlarini chuqur o‘rganish 
davomida analiz, sintez va iqtisodiy matematik usullar, ilmiy mushohada, ma’lumotlarni guruhlash hamda prog-
nozlash orqali nazariy tahlil usullaridan keng foydalanildi.

T A H L I L  V A  N A T I J A L A R
Mol-mulk soliqlari qadim zamonlardan ma’lum va u uzoq vaqt davomida soliq solishning asosiy shakli 

bo‘lib kelgan. Biroq ushbu soliqni kiritishdan maqsad faqatgina, mahaliy budjetni to‘ldirishdan iborat emas. 
Uning yordamida korxonalar mol-mulkdan foydalanishining samaradorligiga ta’sir o‘tkazish, ortiqcha, ishlatil-
mayotgan asosiy vositalarni realizatsiya qilishga qiziq uyg‘otish, yangi uskunani ishga tushirish muddatlarini 
qisqartirish mumkin va hokazo.

Mulk soliqlaridan keladigan daromad yetakchi salmoqqa ega bo‘lmasa-da, bu soliqlar soliq tizimida o‘ziga 
xos o‘rin tutadi. Shuningdek, mulk solig‘i davlat budjetiga daromadni ta’minlash bilan birga, daromad va mulk 
taqsimotidagi nomutanosiblikni bartaraf etishning muhim vositasi hisoblanadi. Mulk soliqlarining asl maqsadi 
davlat budjeti manfaatlariga va korxonalar manfaatlariga xizmat qilishdan iborat.

Korxonalar mol-mulkini soliqqa tortish mexanizmi, bu - yuridik shaxslar mol-mulkiga soliq solish bilan 
bog‘liq bo‘lgan, soliqni tashkil qilishda byovosita ishtirok etuvchi elementlar majmuyi hisoblanadi. Bu majmua: 
soliq subyekti; obyekti; soliqqa tortish birligi; soliq stavkasi; soliqqa tortiladigan baza; soliq imtiyozlari; soliqni 
to‘lash muddatlari va boshqa elementlardan iborat.

Mol-mulk solig‘ining umumiy jihat va tomonlarini quyidagi tarzda ko‘rsatilishi muhimdir:

1.	 Mulkchilik shaklidan qat’i-nazar soliqqa tortish maqsadida korxona mol-mulki, buxgalteriya hisobi bal-
ansi aktiv qismi bo‘yicha asosiy fondlarning boshlang‘ich qiymati hisoblanadi.

2.	 Mazkur soliq bir tomondan, soliq to‘lovchilar tomonidan mol-mulk solig‘ini to‘lashdan bo‘yin tovlashlarning 
oldini olsa, ikkinchi tomondan, mahalliy budjet daromadlarini shakllantirishning zaruriy manbayi hisobla-
nadi. Maqsad muayyan darajada asosiy fondlarning to‘xtovsiz ishlashini ta’minlash va ularni rag‘batlan-
tirishdan iborat.

3.	 Mol-mulk solig‘ini amal qilishi, xo‘jalik yurituvchi subyektlarning mulkiy holatini takomillashtirishni va 
mulkchilikning ko‘pgina murakkab huquqiy masalalarining xal qilinishini talab etadi.

4.	 Ushbu soliqni to‘lash, ishlab chiqarish jarayonida va soliq to‘lovchi uchun ishlab chiqarish faoliyatida 
og‘irlik tug‘dirmasligi lozim.

5.	 Mazkur soliq respublikamizning mahalliy budjet daromadlarini shakllantiruvchi asosiy soliq turi bo‘lib 
hisoblanadi.

Korxonalarning ma’naviy va jismoniy tomondan eskirgan asosiy vositalarini yangi, ilg‘or texnologi-
ya-uskunalar bilan yangilashi ishlab chiqarilayotgan tovarlarning bahosini arzonlashtiradi va raqobatbardosh 
tovarlar ishlab chiqarishga imkon beradi. Xo‘jalik yurituvchi subyektlarning balansidagi barcha mulklardan soliq 
to‘lashga majbur qilish uni ortiqcha bino, inshootlar, mashina va uskunalardan qutilishiga undaydi. Bu esa, o‘z 
navbatida, ishlab chiqarish vositalari bozorini shakllantirishga, mahsulot tannarxini pasaytirishga hamda raqo-
batbardosh mahsulot ishlab chiqarish imkoniyatini yaratadi. Shuningdek, mol-mulk solig‘i daromad va mulk 
taqsimotidagi nomutanosiblikni bartaraf etishning muhim vositasi hisoblanadi.

Mamlakatimizda so‘nggi paytlarda mol-mulk solig‘i bazasini indeksatsiyasi bo‘yicha jamoatchilik muhoka-
masida chalkashliklar va adolatsizlik haqidagi da’volar hukmronlik qilmoqda. Indekslash avtomatik ravishda 
soliqning 20-33% ga oshishiga olib keladi degan da’vo noto‘g‘ri. Minimal soliqqa tortiladigan qiymat oshganiga 
qaramay, soliq stavkasi o‘zgarishsiz 1,5% ni tashkil qiladi. Qolaversa, ushbu indekslash minimal qiymatdan 
kam balans qiymatga ega bo‘lgan ko‘chmas mulklargagina ta’sir ko‘rsatishi mumkin. Shuning uchun butun 
kompaniya uchun mol-mulk solig‘i 20-33% oshadi degan fikr berilishi to‘g‘ri emas.

Korxonalar mol-mulkini soliqqa tortishni takomillashtirish bir necha yo‘nalishda amalga oshirilishi kerak.
Korxonalardan undiriladigan mol-mulk solig‘i mexanizmida soliq solish bazasi, soliq stavkasi va imtiyozlari 

berish muhim hisoblanadi. Har yili mazkur soliq stavkasining oshirilishi va uning sabablari asoslanishi lozim. 
Hozirgi vaqtda amaldagi korxonalar mol-mulk solig‘i stavkasi va soliqqa tortish bazasini aniqlash tartibi xalqaro 
umumbelgilangan yondashuv bilan solishtirganimizla bir-biridan sezilarli farqga ega.

Fikrimizcha, korxonalar mol-mulkini soliqqa tortish mexanizmida soliqqa tortish obyektini o‘zgartirish 
maqsadga muvofiqdir.

Amaldagi qonunchilikka muvofiq soliqka tortish maqsadi asosiy fondlarning o‘rtacha yilik balans qiymatini 
aniqlashda asosiy fondlarning boshlang‘ich qiymati asos qilib olingan. Ammo soliqqa tortish maqsadi asosiy 
fondlarning boshlang‘ich qiymatini bekor qilib uning o‘rniga asosiy fondlarning qoldiq qiymatidan foydalanish 
lozim. Chunki ekspluatatsiya jarayonida asosiy vositalar o‘zining boshlang‘ich sifatini yo‘qotib, jismoniy va 
ma’naviy tomondan eskiradi. Qoldiq kiymat mulkning ma’naviy va jismoniy eskirishi natijasida paydo bo‘lgan 
real qiymatni obyektiv baholashga imkon beradi, mulk egasiga soliq og‘irligini pasaytirishga xizmat qiladi.

Ko‘pgina mamlakatlar mol-mulk solig‘i bo‘yicha bozorga asoslangan soliq bazalarini qabul qilgan. Bu 
soliqning to‘g‘riligi va adolatliligini ta’minlaydi. O‘zbekistonning bu boradagi qadami ilg‘or xalqaro tajribaga mos 
keladi. Kelgusida buxgalteriya ma’lumotidagi balans qiymati bekor qilinishi navbatdagi mantiqiy qadam bo‘ladi.

Iqtisodiy rivojlanish strategiyalarida soliq imtiyozlari keng tarqalgan vosita hisoblanadi. Ular sarmoya jalb 
etish, ish o‘rinlari yaratish va muayyan sohalarda o‘sishni ta’minlashga qaratilgan. Ushbu imtiyozlarni ularning 
mo‘ljallangan maqsadlarini hisobga olmasdan bekor qilish samarasiz bo‘lishi mumkin.

Korxonalar mol-mulkini soliqqa torgishni takomillashtirishning asosiy yo‘nalishlaridan yana biri bu soliqdan 
beriladigan imtiyozlar tizimi va ularni takomillashtirish bilan bog‘liq.

Ma’lumki soliq imtiyozlari soliq to‘lovchilarga qonun asosida beriladigan yengilliklar, soliqlar miqdorini 
kamaytirish, soliq to‘lash shartini yengillashtirish yoki aloxi shaxslar yoki to‘lovchilar turkumi soliq to‘lashdan 
to‘liq yoki qisman ozod qilish, soliq stavkasini pasaytirish, soliq obyektining soliqqa tortiladigan minimumi, ayrim 
soliq obyekti elementlarini soliqqa tortishdan chiqarib tashlash, soliq undirib olishni kechiktirish kabi maqsadli 
va shunga o‘xshash soliq imtiyozlari mavjud. Soliq imtiyozlarini rag‘batlantirishi va maqsadga muvofiq qo‘llan-
ilishiga qarab quyidagilarga bo‘lish mumkin: ma’lum korxona va tashkilotlarni soliq to‘lashdan to‘liq ozod qilish; 
yangi tuzilgan korxonalar uchun soliq to‘lash bo‘yicha imtiyozlar berish; soliq to‘lashdan vaqtincha ozod qilish; 
soliq solinadigan bazani kamaytirish; soliqdan qisman ozod qilish; xorijiy hamkorlarga imtiyoz berish; tovar 
eksportiga imtiyozlar berish va boshqalardan iborat bo‘lishi zarur.

Korxonalar mol-mulk solig‘i bo‘yicha berilgan imtiyozlar tizimi amaldagi statistik jamlama ma’lumotlarga 
asosan tahlil qilingan, mazkur imtiyozni jami respublika bo‘yicha berilgan imtiyozar ichidagi salmog‘ini oshirish 
lozim.

Fikrimizcha, respublikamizda ham asosiy vositalarni mol-mulk solig‘iga tortishda bevosita ishlab chiqar-
ishda band, ijtimoiy va ma’muriy asosiy vositalarga guruhlagan holda soliqqa tortish tartibini joriy etish maqsadga 
muvofiq. Bunda bevosita ishlab chiqarishda band bo‘lgan asosiy vositalarni ma’muriy asosiy vositalarga nis-
batan pastroq stavkada soliqqa tortilishi hamda ijtimoiy ahamiyatga ega asosiy vositalarga mol-mulk solig‘idan 
imtiyozlar berish amaliyotini joriy etilishi ishlab chikarishni va unda band bo‘lib turgan asosiy vositalarni kengay-
ishini rag‘batlantirish bilan birga, investitsiyalarni bevosita ishlab chikarishda band bo‘ladigan asosiy vositalarga 
yo‘naltirishga xizmat qiladi hamda korxonalar tomonidan haddan tashkari dabdabali ma’muriy binolar qurilishini 
birmuncha cheklaydi.

Mol-mulk solig‘i davlat budjetiga daromadni ta’minlash bilan birga, daromad va mulk taqsimotidagi nomu-
tanosiblikni bartaraf etishning muhim vositasi hisoblanadi.

X U L O S A  V A  T A K L I F L A R
Tadqiqot natijalari bo‘yicha quyidagi xulosa va takliflar shakllantirildi:

1.	 Jismoniy shaxslar mol-mulkidan olinadigan soliqning ijtimoiy-iqtisodiy ahamiyati soliqning mazmunidan 
kelib chiqadi. Mol-mulkni soliqqa tortish orqali birinchidan, jamiyat boyligi, u kimga tegishli bo‘lishidan 
qat’i-nazar soliqqa tortish mexanizmi orqali mol-mulk tartibga solinadi va ikkinchidan esa, boylikning 
muayyan qismi davlat budjetiga - xarajatlarini moliyalashtirish maqsadida qonunlarda belgilangan tar-
tibda qayta taqsimlanadi. Davlat jismoniy shaxslar mol-mulkining ko‘payishidan manfaatdor. Jismoniy 
shaxslar esa o‘z mol-mulklarining daxlsizligidan manfaatdor bo‘ladilar, buning evaziga o‘z mol-mulkidan 
davlatga belgilangan tartib va stavkalarda soliq to‘lab boradilar.

2.	 Mol-mulkni soliqqa tortishning umumiy tartibi bo‘yicha mol-mulk ikki guruhga: ko‘chmas va ko‘char 
mulklarga bo‘lib soliqqa tortiladi. Ko‘chmas mulklarga yer uchastkalari kiradi, unda turgan bino, inshoat 
va boshka doimiy joylashgan kurilishlardir. Mazkur yondashuvdan kelib chikib, ko‘char mulklar ham o‘z 
navbatida yer bilan bog‘liq va bog‘lanmagan boyliklarga ajratish mumkin. Ko‘chmas mulklarga ko‘prok 
egalik qilish hozirgi sharoitda ba`zi shartlarni keltirib chiqaradi, sababi mulk solig‘ining obyekti asosan 
ko‘chmas mulklarga qaratilgan. Mol-mulk solig‘i obyektining bunday tabaqalanishi ishlab chiqarishni 
rivojlantirishga soliqlarning samarali ta’sir richaglarini qo‘llashda imkoniyatlarni chegaralab qo‘yadi, 
chunki aksariyat hollarda ko‘chmas mulk obyektlari ishlab chiqarishda bevosita foydalaniladigan yoki 
foydalanmaydigan mol-mulk bo‘lishi mumkin. Shu nuqtayi-nazardan rivojlangan davlatlarda, mol-mulkni 
soliqqa tortishda tijorat faoliyatida qatnashadigan va tijorat faoliyatida qatnashmaydigan asosiy vosita-
larga ajratgan holda soliqqa tortiladi.

3.	 Jismoniy shaxslarning noturarjoy obyektlarini tadbirkorlik maqsadida foydalanishga yo‘naltirilgan obyek-
tlari yildan-yilga ko‘payib borishi natijasida undan olinadigan mol-mulk solig‘i ham oshib bormoqda. 
Bu albatta ijobiy ko‘rsatkich bo‘lib, oxirgi yillarda jismoniy shaxslarning turar joy mulklariga nisbatan 
maydoniga qarab mol-mulk solig‘ining tabaqalashtirilgan stavkalarining joriy etilishi tabdirkorlik faoli-
yatida mulkdan kengroq foydalanishni rag‘batlantirishga ijobiy ta’sirining samarasi sifatida qabul qilish 
mumkin.

4.	 O‘zbekistonda mol-mulk solig‘ini indeksatsiya qilish adolatlilikni ta’minlash, ilg‘or xalqaro tajribaga 
moslashish va davlatga tegishli daromadlarni ta’minlash uchun zarur chora hisoblanadi. Benefitsiar 
uchun imtiyozlar bilan bog‘liq xavotirlar mavjud bo‘lsa-da, ular indeksatsiya jarayoni bilan taqqoslan-
masdan, mustaqil ravishda hal qilinishi kerak. Shunday ekan, soliq siyosati bo‘yicha jamoatchilikni xab-
ardor qilish va konstruktiv muloqotga yordam beradigan faktlarga asoslangan ma’lumotlarni beraylik. 
Bu jihatdan soliq siyosati bo‘yicha vakolatli davlat organining kengroq tushuntirishlar berishi va soliq 
solishdan maqsadni insonlarga to‘g‘ri yetkazib berishi muhim va zarur bo‘lib qolmoqda.

